
Коми Республика дась юксьыны тыр арлыдтӧмъяслӧн информационнӧй безопасносьт серти опытӧн
Та йылысь Коми Республикаса Веськӧдлан котырӧн Юрнуӧдысьӧс Медводдза вежысьлысь могъяс олӧмӧ пӧртысь - Коми Республикаса Юралысьлӧн Администрацияӧн Юрнуӧдысь Михаил Порядин юӧртіс Роскомнадзорлӧн Рытыв-Войвыв федеральнӧй кытшын мутас органъясӧн юрнуӧдысьяслӧн координационнӧй сӧветлӧн заседание дырйи.
Талун Сыктывкарын мунӧ челядьлӧн да ныв-зонпоснилӧн информационнӧй безопасносьтлы сиӧм Координационнӧй сӧвет да практическӧй конференция.
Заседаниесӧ восьтігӧн Связь, юӧртан технологияяс да юӧр сетан юкӧнын федеральнӧй дӧзьӧр службаӧн юрнуӧдысьӧс вежысь Александр Панков вылӧ донъяліс Коми Республикаӧс информационнӧя доръян юкӧнын системнӧя уджалӧмысь.
“Ми нуӧдам мероприятиеяссӧ Челядьӧс доръян лун водзын да тіян регионын сы вӧсна, мый Коми Республикаса власьт органъяс бура уджалӧны сы серти, медым велӧдӧны тыр арлыдтӧмъясӧс видзны аспас да колана ногӧн вӧдитчыны везъясӧн. Пыр нуӧдсьӧны лекцияяс, конференцияяс, темаяс серти урокъяс, конкурсъяс да мукӧдтор. И тайӧ зэв тӧдчана, ӧд, медводз, аспассӧ вермӧ видзны сӧмын ачыс мортыс, сылӧн безопасносьтыс топыда йитчӧма юӧркӧд, кутшӧмӧс сійӧ сетӧ ас йылысь”.
Михаил Порядин сідзжӧ тӧдчӧдіс тайӧ уджлысь коланлунсӧ.
“Россияса Президентӧн шуӧм Челядьдырлы сиӧм дас во серти мероприятиеясын ыджыд пай сетӧма тыр арлыдтӧмъяслӧн безопасносьтлы, сы лыдын и юӧртан гӧгӧртасын. Челядь да ныв-зонпосни уна кад коллялӧны ӧтуввезйын. Миян мог – дорйыны найӧс лёкторйысь да лоны вермана грӧзысь – пасйис М.Порядин. - Коми Республикалӧн эм тыр арлыдтӧмъяслӧн информационнӧй безопасносьт серти опыт. Ми окотапырысь юксям уджъёртъяскӧд да кывзам налысь вӧзйӧмъясныссӧ”.
Александр Панков да Михаил Порядин сідзжӧ сетісны наградаяс “Дорйы ассьыд аспастӧ” серпасъяс да видеороликъяс серти конкурсын вермысьяслы, кутшӧмӧс вӧлі нуӧдӧма Коми Республикаса велӧдан организацияясын велӧдчысьяс пӧвстын.
Координационнӧй сӧветлӧн да конференциялӧн уджӧ пырӧдчисны Коми Республикаса инӧд видзан органъясын уджалысьяс, регионса профильнӧй министерствоясӧн юрнуӧдысьяс, тыр арлыдтӧмъяслӧн могъяс серти инспекторъяс, шӧр да вылыс тшупӧда велӧдчанінъясысь велӧдысьяс.
***Роскомнадзорлӧн Рытыв-Войвыв федеральнӧй кытшын мутас органъясӧн юрнуӧдысьяслӧн координационнӧй сӧвет лоӧ консультативно-сӧвещательнӧй органӧн, кытчӧ пырӧ кытшын меститчысь Роскомнадзорлӧн став 9 веськӧдланінӧн юрнуӧдысьыс. Тайӧ Калининград, Псков, Новгород, Вологда да Мурманск обласьтъясын, Карелия да Коми Республикаясын, Архангельск обласьтын да Ненеч асшӧр кытшын веськӧдланінъяс, а сідзжӧ Рытыв-Войвыв федеральнӧй кытшын веськӧдланін (Санкт-Петербург кар да Ленинград обласьт).
Координационнӧй сӧветлӧн заседаниеяс дырйи, кутшӧмъяс овлӧны вонас ӧтчыдысь, видлавсьӧны административнӧй да ёрд практикаяс серти юалӧмъяс Роскомнадзорлӧн куим медшӧр нырвизь серти (связь, ЙЮС да аспас субъектъяслысь инӧдъяс дорйӧм), а сідзжӧ веськӧдлан да кадрӧвӧй удж серти юалӧмъяс. Веськӧдланінӧн юрнуӧдысьяс юксьӧны контроль да дӧзьӧр удж нуӧдан опытӧн, сёрнитӧны уджын тӧдчана мытшӧдъяс йылысь, юксьӧны мӧвпъясӧн да вӧзйӧны выль туйвизьяс, медым кыпӧдны связь, юӧртан технологияяс да юӧр сетан юкӧнын контроль да дӧзьӧр серти мероприятиеяслысь окталунсӧ.

Республика Коми готова поделиться опытом в вопросах информационной безопасности несовершеннолетних
Об этом заявил и.о. первого заместителя Председателя Правительства Республики Коми – Руководителя Администрации Главы региона Михаил Порядин на заседании Координационного совета руководителей территориальных органов Роскомнадзора в СЗФО. 
Координационный совет и практическая конференция, посвящённые информационной безопасности детей и подростков, проходят сегодня в Сыктывкаре.
Открывая заседание, заместитель руководителя Федеральной службы по надзору в сфере связи, информационных технологий и массовых коммуникаций Александр Панков дал высокую оценку Республике Коми за системную работу в сфере информационной защиты.
«Наши мероприятия мы неслучайно проводим в преддверии Дня защиты детей и в вашем гостеприимном регионе. Республика Коми является примером грамотного и профессионального подхода со стороны органов власти к вопросу информирования несовершеннолетних о защите персональных данных и безопасности в сети. Регулярно проводятся лекции, конференции, тематические уроки, конкурсы и иные мероприятия. И это важно, ведь защита персональных данных зависит, прежде всего, от самого человека, от той информации, которую он дает, распространяет сам о себе».
Михаил Порядин также подчеркнул актуальность темы.
«В рамках мероприятий объявленного Президентом России Десятилетия детства особое внимание уделяется вопросам безопасности несовершеннолетних, в том числе в информационном пространстве. Дети и подростки всё больше времени проводят в Интернете, являются одними из самых активных пользователей сети. И мы должны защитить их от негативного влияния и возможных угроз, - отметил М. Порядин. - У Республики Коми наработан определённый опыт в вопросах информационной безопасности несовершеннолетних, которым мы готовы поделиться и будем рады выслушать коллег».
Александр Панков и Михаил Порядин также наградили победителей конкурса рисунков и видеороликов «Защити свои персональные данные», проведённого среди учащихся образовательных организаций Республики Коми.
В работе Координационного совета и конференции также приняли участие представители правоохранительных органов Республики Коми, руководители профильных министерств региона, инспекторы по делам несовершеннолетних, преподаватели средних и высших учебных заведений.
 
***Координационный совет руководителей территориальных органов Роскомнадзора в Северо-Западном федеральном округе является консультативно-совещательным органом, в состав которого входят руководители всех 9-ти Управлений Роскомнадзора, расположенных на территории округа. Это Управления по Калининградской, Псковской, Новгородской, Вологодской и Мурманской областям, по Республикам Карелия и Коми, по Архангельской области и Ненецкому автономному округу, а также Управление по Северо-Западному федеральному округу (г. Санкт-Петербург и Ленинградская область).
На заседаниях Координационного совета, проходящих 1 раз в год в одном из субъектов округа, рассматриваются вопросы административной и судебной практики по трем основным направлениям деятельности Роскомнадзора (связь, СМИ и защита прав субъектов персональных данных), а также вопросы управленческой и кадровой работы. Руководители Управлений обмениваются опытом контрольно-надзорной деятельности, обсуждают актуальные рабочие проблемы, делятся собственными идеями и предлагают новые способы повышения эффективности мероприятий контроля и надзора в сфере связи, информационных технологий и массовых коммуникаций.
